
 Nefndin ræddi aðeins stöðu garðyrkjubænda og fleiri fyrirtækja í ljósi mikilla 
hækkana á orkuverði. Mikilvægt er að halda uppi umræðunni um þessi orkumál 
og hvetjum við sveitarstjórnina til að senda ályktun til stjórnvalda og ítreka 
mikilvægi þess að halda betur utan um fyrirtækin í sveitarfélaginu. 
Orkukostnaðurinn til landbúnaðar og minni fyrirtækja er afar hár og 
rekstrarumhverfið hjá frumframleiðendum er þar af leiðandi mjög erfitt. Mikil 
umræða er um fæðuöryggi í samfélaginu öllu og er mikilvægt að standa vörð um 
þessa frumframleiðendur í matvælaframleiðslu, sérstaklega lítil fyrirtæki sem 
hafa ekki sömu burði og stærri fyrirtæki til að taka á sig miklar raforkuhækkanir. 

 Laugarás – baðlón. Nefndin er sammála um að spennandi sé að fylgjast með 
uppbyggingunni þar. Baðlónið mun án efa vera lyftistöng fyrir samfélagið í 
Laugarási. Einnig er smá uppbygging á teikniborðinu í Laugarási, áætlun um 
gatnagerð í bígerð og er á fjögurra ára áætlun. Við fylgjumst með þeirri þróun.   

 Heitt vatn fannst á Laugarvatni - Við ræddum aðeins möguleikana sem tengjast 
heita vatninu á Laugarvatni, hvernig er hægt að auka fjölbreytileika atvinnu á 
svæðinu út frá þeim auðlindum sem eru á staðnum, líkt og heita vatninu sem 
hefur fundist. Nýsköpun. Byggðastofnun. Möguleikar á að minni fyrirtæki sjái 
möguleika þar. Gróðurhús jafnvel. 

 Staðan hjá bændum. Eins og með garðyrkjubændur þá er mikilvægt að tryggja 
betra rekstrarumhverfi bænda.  

 „Gefum íslensku séns“ er mikilvægt verkefni sem Fræðslumiðstöð Vestfjarða 
hefur unnið með í einhvern tíma og Árborg er að fara af stað með. Við sjáum 
mikla möguleika fyrir Bláskógabyggð að kynna sér þetta og einnig fara af stað 
með þetta verkefni. 

 Uppbygging á Flúðum og Borg (lóðir fyrir íbúðarhúsnæði og lítil og meðalstór 
fyrirtæki), hvað með Bláskógabyggð? Það er einhver uppbygging í Reykholti en 
ekki mikil uppbygging á Laugarvatni né Laugarási. Mikil vöntun er á húsnæði fyrir 
lítil og meðalstór fyrirtæki og ekki eru iðnaðarlóðir á lausu. Nauðsynlegt er að 
fara í gatnagerð og gera fólki mögulegt að hefja atvinnurekstur í sveitarfélaginu og 
þar af leiðandi styðja við fjölbreytt atvinnulíf. 

 Byggðastofnun er með kynningarfund á Teams, föstudaginn 11. apríl. Við fögnum 
því framlagi. 

 Stutt umræða um ásýnd gatna og svæða í sveitarfélaginu. Eitthvað er um að sum 
svæði séu í hálfgerðri niðurníslu og jafnvel mikið af gömlu brotajárni og lítið 
virðist vera hægt að gera í því. Það getur haft áhrif á ásýnd staðanna og ímynd.  

Fundi slitið kl. 22:00 


